
NUUSKRUMMELS                                       01 Julie 2021 

 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

Dink Positief. Wees Positief! 
 

In vandag se lewe wens ons almal om negatief te wees, altans…as dit by die uitslag van die Covid-19 toets kom. ‘n 
Negatiewe uitslag is ‘n goeie ding. Dit is goed om negatief te wees, maar net vir dié Covid-toets. 
 

Ons is weer midde ‘n streng grendeltyd inperking – vlak 4. Midde dié stormweer is daar egter soveel helpende hande, mense 
biddend op hul knieë – wat bid vir my en jou – op die naam of in die algemeen. Jy word opgedra aan God. Elke dag. 
Ons moet net saam staan. Vir mekaar bid. Hande vat en SAAM deur dié golf van onsekerheid beur. SAAM.  
 

Die lewe moet aangaan. So sien die jongmense dit. Sonder om nou onverantwoordelik te wees of kanse te vat – jy moet 
steeds voluit leef. ‘n Omroeper wat Covid onder lede het, sê dat hy en sy vrou baie siek was. Hy kon darem in sy 
siektetoestand daarin slaag om elke dag (tuis), amper normaal aan te gaan. Hy het steeds twee keer ‘n dag gestort, uit sy 
slaapklere geklim en gewone klere aangetrek, in die son gesit, musiek geluister en ja, geslaap as hy kon. Hy sê hy het besluit 
om op die positiewe te fokus en het gepoog om by roetine te hou sodat die  “siekte’ hom nie wen nie. Dit is egter nie moontlik 
vir elkeen, want dit vat en raak elkeen anders. 
Nog ’n omroeper sê hy het FB plasings oor die siekte gelees. Die dag toe hy positief toets en baie siek is, het hy sy foon af 
gesit en besluit om nie meer na al die plasings, vals nuus en sensasie te kyk nie. Want, het hy verduidelik, Covid stap ‘n 
ander pad met elkeen. Nie een se pad is dieselfde nie. Hy het geluister na wat sy dokter sê, sy medikasie gebruik en is op die 
herstelpad. 
Ons kan baie by ons kinders en jongmense leer. Ons is so vasgevang in die vrees van die onbekende wat nou so raak-raak 
‘n bekende word, want eers was dit vêr, nou raak dit mense met name wat jy ken. Baie van ons jongmense staan ferm – hulle 
gaan nie toelaat dat vrees hul drome steel nie. Hulle is verantwoordelik, dra hul maskers en was hul hande, maar hulle leef 
voluit. Hulle sien die wolk met die silwer randjie, want daar is hoop. 
Ekself ken mense wat die laaste tyd in die hospitaal opgeneem is en selfs mense wat gesterf het. Baie se paaie het myne 
gekruis as kind op skool, in my dae as verslaggewer – familievriende en familie. Dit is hartseer en ‘n mens se hart gaan staan 
elke keer so vir ‘n oomblik as jy die hartseer nuus hoor. Jy rou. My hart gaan uit na elkeen wat deur moeilike tye beur en 
werk. Dit is nie maklik nie. Dit is nie normaal nie. Maar daar is hoop. Altyd. 
Ek is dankbaar vir die Lourensrivier-Familie wat omgee, wat vir mekaar bid en saam staan, want dit is die silwer randjie in die 
donker storm. Vasbyt. “Mask-up”. Wees positief vir die lewe en vir mekaar.  
Jesus Liefde...Riata 
 

Nuus uit die Kerkkantoor 
 

- Weens die toename in Covid-19 Infeksies en die nuutste vlak 4 inperkings, is daar in 

belang van én vir die veiligheid van al ons lidmate en kantoorpersoneel, besluit om die 

kantoor vir twee weke te sluit. 

- Die kantoor sal Maandag 12 Julie weer oop wees. 

- Alle aktiwiteite/kleingroepe/Bybelstudie wat weeksdae in die kerk gehou word, asook 

die maandelikse Snuffelmark, is vir eers gekanselleer tot verdere kennisgewing. 

- Ons werk egter van die huis af en kan in nood kantoor toe kom vir ‘n afspraak. Kontak 

ds. Petrie 0731661306 of Riata 0825605283 of stuur ‘n epos na admin@lourensrivier.co.za 

- Charlene is nog met kraamverlof. Kontak Riata of ds. Petrie vir navrae. 

- Ds. Petrie se geestelike video-boodskappe is steeds elke Vrydag op die kerk se 

webblad en Facebook-blad beskikbaar en sal ook per WhatsApp en SMS gestuur word. 

- Mense wat dit graag wil ontvang per WhatsApp of epos, kan hul inligting stuur na 

0825605283 of admin@lourensrivier.co.za 

- Kinderkerk se Sondagskool-les, is op die Facebook-blad en ook in die Nuuskrummels 

beskikbaar. 

- Lifeline Jeug plasings op hul Facebook-blad. 
 

Bone/Konfyt/Beskuit/Droë-vrugte / BESKIKBAAR VANAF 12 JULIE 

- Lappies-boontjies teen R50. 

- Droë vrugte, heuning, koekies en beskuit ook van 12 Julie by die kerkkantoor 

beskikbaar. 

 

mailto:admin@lourensrivier.co.za


VOORBIDDING 
 

Ons kom plaas alle personeel in hospitale, rehabilitasie-fasiliteite,  
ouetehuise, almal op die frontline by U voete. 

 
Abba Vader, ons vra dit U hulle sal kalm hou, beskerm teen die virus, krag sal gee vir die lang 

ure wat gewerk moet word, wysheid om die pasiënte te versorg en behandel, moed om 
pasiënte te ondersteun. Wees ook dan met hierdie mense se families en gesinne in hierdie 

mallemeule van emosies. 
 

Dankie Here, dat U hoor. Dankie dat U in beheer is.  
Dankie dat ons mág kom vra vir hulp en uitkoms. 

 
Aan U kom al die lof en eer toe, Here. 

 
Amen. 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 

 
 
 

VOORBIDDING 
 

- Ds. Petrie de Villiers vir sy boodskap 

- Ons innige meegevoel met Hennie Langenhoven met die afsterwe van sy Seun, Francois. 

- Bid asseblief vir Fransie en Sakkie de Jager. Fransie het laat weet sy is tuis en oor die ergste.Net 

nog moeg en sy rus baie. "Bly asb. bid vir Sakkie. Hy is nog in die hospitaal en sukkel met koors en 

suurstof Baie dankie vir julle gebede,”. - Fransie 

 

Ons bid vir ons vriende/familie met restaurante, in die wynbedryf en vermaaklikheidsbedryf. 

 

Indien jy ’n gebedsversoek het, stuur dit asseblief na 0825605283 of na admin@lourensrivier.co.za 

 Alle inligting word as privaat hanteer en slegs met toestemming, sal versoeke gedeel word in die 

Nuuskrummels en/of gebedslede  

 

COVID: 

Spesiale voorbidding vir ons onderwysers, verpleegpersoneel, dokters & medici. 

Ons bid vir elkeen wat siek is, positief getoets het, die wat wag vir toetsuitslae, diegene wat tans in die 

hospitaal is, of tuis aansterk. Voorbidding vir elkeen direk deur die siekte geraak word en die wat ‘n 

geliefde aan die dood afgestaan het. 

 

GEBEDSVERSOEKE: 

 Hi daar.  Asb bid vir my.  Het aansoek gedoen vir pos.... 

 Bid asseblief vir my ouers Prinsloo, Pa het Covid en Ma is nog gesond.  

 My skoonsus se pa is vandag ontslaan na drie weke in die hospitaal. Bid asb vir Gert vir herstel. 

mailto:admin@lourensrivier.co.za


 
Jy kan ook jou dankoffer en bydraes 
vir die gemeente deur die 
ZAPPER selfoon toepassing gee. 
 
 

Vir meer inligting of navrae:  
Charlene @ 021 853 5991 

DANKOFFERS / BYDRAES 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
  

Lourensrivier Gemeente 
ABSA (Strand) 

Takkode:  334-312 
Reknr.  420 580 231 
Betalingsbewys asb. 

 Aan: fin@lourensrivier.co.za 
 

NGK Lourensrivier-Strand 
 

SNUFFELMARK 2021 
Die maand se snuffelmark gekanselleer  

weens Covid-19-Vlak 4 Inperkings en die styging van infeksies 
 
 

 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
  
 
 
 
 
 
 
 
 
 
 
 
 
 

 

 

 

 

Die “Bulletproof Against Bullying Manual en DVD is perfek vir onderwysers en ouers – om die probleme 
van boelies te hanteer. 083 451 9397 / yolinda@drsteyn.com 

Ondersteun ons borge / Ondersteun plaaslik 



 

 

  

Kinderkerk : Die aantreklike Onnosel Koning 



 

 

 

 

 

 

  



 

  



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 
 
 
 
 
 
 
 
 
 
 
 
 
 
 
 
 
 
 
 

 
Elke lidmaat moet 'n vorm voltooi en toestemming gee. 

Lees asb 
Kerke (en enige organisasie wat mense se inligting insamel) word verplig om skriftelike 
toestemming van lidmate te kry om hulle persoonlike inligting in te samel en veilig te 
bewaar, sodat slegs gemagtigde persone toegang het tot ‘n persoon se persoonlike inligting.  
* Persoonlike inligting soos vervat in doopregistrasievorms, kategesevorms, nuwe 
lidmaatvorms, debietordervorms, basies enige vorm waarop persoonlike inligting staan. 
Ons bewaar enige persoonlike inligting in die instapkluis en agter geslote deure. Die 
kerkkantoor is beveilig met diefwering, staalhek, ‘n instapkluis en alarmstelsel. Indien u 
meer inligting / duidelikheid verlang, kan die kerkkantoor (0218535991) gekontak word. 
Toestemming word ook verlang om lidmate selfs net op ‘n WhatsApp-groep te plaas Lidmate 
moet enige tyd die opsie hê om hierdie groepe te verlaat. Verder mag foto’s (veral van 
kinders) nie sonder toestemming op enige sosiale media geplaas word nie. 
Ons het jou toestemming nodig om: 
- Jou persoonlike inligting in te lees op ons kerkprogram, dit op te dateer en veranderinge te 
maak soos nodig.  
- Kerknuus met jou te kommunikeer deur SMS, WhatsApp en/of per epos. 
- Jou inligting te gebruik vir voorbidding, of as jy verjaar vir gelukwense. 
- Jou op 'n groep te sit om te help met bedienings in die kerk  
Feesmark/Voedselfees/Kollekte tydens eredienste en meer) 
- Jou op die Kinderkerk of Jeug WhatsApp groepe te plaas vir doeltreffende kommunikasie 
Ons het nog altyd en sal steeds: 
- Alle maatreëls tref om u inligting veilig te bewaar 
- U besonderhede word slegs vir gemeentelike aktiwiteite gebruik en 
- U inligting word glad nie aan derde partye bekend gemaak nie. 
Klik op die link om die vorm aanlyn te voltooi, of besoek die webblad vir die 

lidmatskapvorm 

https://docs.google.com/forms/d/e/1FAIpQLSe7weZgJybdv5CyfaCVh8m0vrK6jvFJeKL3UtbdCQgz-UD6MA/viewform?vc=0&c=0&w=1&flr=0 

https://docs.google.com/forms/d/e/1FAIpQLSe7weZgJybdv5CyfaCVh8m0vrK6jvFJeKL3UtbdCQgz-UD6MA/viewform?vc=0&c=0&w=1&flr=0

